
به شى یه كه م: گرفتەکانی بەڕێوبەرایەتی هاتوچۆی گەرمیان

پێشهكى:پێشهكى:

بەڕێوبەرایەتی هاتوچۆی گەرمیان، ســەر بە بەڕێوبەرایەتی گشتی 
هاتوچۆیــه  له  دیوانــی وەزارەتی ناوخۆی حكومه تــى هه رێم، ئه م 
به ڕێوبه رایه تییــه  له  ســاڵی 2004 به م ناوه ى ئێســتا كراوه ته وه  و 
كارى جێبه جێكردنــى یاســا و رێنماییه كانى په یوه ســت به  بوارى 

هاتوچۆ له  سنورى گه رمیاندا راده په ڕێنێت.
جگــه  لــه  خــودى به ڕێوبه رایه تى هاتوچــۆی گه رمیــان، خاوه نى 
ســێ به شى ســه ره كییه  له  هه ریه كه  له  قه زاكانى: كه لار، كفری و 

خانه قیــن، له گه ڵ ســێ بنكه  له  ناحیه كانــى: رزگاریی، باوه نور و 
مه یدان.

له نێو خودی بەڕێوبەرایەتی هاتوچۆی گەرمیانیش، چەند بەشێکى 
كارگێڕیــی هه یه ، له وانه : بەشــی ئامار، بەشــی ئەندازە، بەشــی 
ژمێریاری، بەشی یاسا، بەشی مۆڵەت، بەشی تابلۆ، بەشی تۆمار، 

بەشی کامێرا و بەشی داواکان.

یهكهم:کەمییکارمەندوپسپۆڕییانیهكهم:کەمییکارمەندوپسپۆڕییان

راگرتنی پرۆســه ى دامەزراندنى فه رمانبه ران لە ساڵی 2013ـــه وه  
گەرمیــان  هاتوچــۆی  بەڕێوبەرایەتــی  بەشــەکانی  بــۆ  گرفتــی 

دروستکردوە.
محســن مەنســور کــەرەم، بەرێوبــەری به ڕێوبه رایه تــى هاتوچۆی 
گەرمیــان، دەڵێــت: بــە هەمــو بنکــە و به شــه كانمانه وه ، 662 

كارمه ندین، 34 له وانه ش ئه فسه رن.
باسی له وه شكرد: بەپێی گەورەیی شارەکە و ئیشوکارەکان بەشی 
کەلار كه  ســەنتەری ئیدارەی گەرمیانە، ژماره ى کارمەندی زیاترە 

لە بەشەکانی دیکە.
به ڕێوبــه رى به ڕێوبه رایه تى هاتوچۆی گه رمیــان، پێیوایه  ئه و ژماره  كارمه نده  

كه مه  بۆ ئه وان.
له وباره وه  ده ڵێت: ئێمە بەدەست کەمی کارمەندەوە دەناڵێنین، بەڕێوبەرایەتی 
هاتوچۆی گەرمیان له ڕاســتیدا هاتوچــۆی کەلارە و تەنها تابلۆکەی گۆڕاوە و 
بــوە بە بەڕێوبەرایەتــی هاتوچۆی گەرمیان، ئه گینــا كارمەندەکانمان هەمان 
کارمەندن، ئەمە لە کاتێکدابوە کەپێشتر کەلار قەزایەک بوە رێژەی ئۆتۆمبێل 

تیایدا کەم بوە، بەڵام لەئێستادا )40-30( هەزار ئۆتۆمبیلی تیایه .
وتیشی: لەساڵی 2013ـدا، )100( کارمەندمان بۆ دامەزرێنرا، له وه به دوا 
تائێســتا هیچ کارمەندێکمان بۆ دانەمەزراوە، زۆربەی بەشــەکانمان نەقســی 
هەیە، بەڵام توانیومانە تاڕادەیەک نەهێڵین کاری خەڵک بوەســتێت، ئەمەش 

بە ماندوبونی پۆلیسەکانمان.
باســی له وه شــكرد: ناشــکرێت بــە بەردەوامــی بەهــۆی کەمــی کارمەندەوە 
پۆلیســەکانمان ماندوبن، بــەم بارودۆخی قەیران وبــێ موچەییەی کە هەیە، 
خۆشــبەختانە پۆلیســەکانمان قبوڵیان کردوە لەبەر ئەوەی خزمەتی خەڵک 

دەکەن، ئەگینا ئیشوکارەکانمان بە هۆی کەمی کارمەندەوە زۆر ئەستەمە.
هاوکات، عه لی محه مه د عه لی خان، لێپرسراوی بەشی تۆمار له  به ڕێوبه رایه تى 
هاتوچــۆی گه رمیان، دەڵێــت: کەمیی کارمەند یەکێکە لەگرفتەکانی بەشــی 
تۆمار، ئەم بەشەی ئێمە کارمەندی زۆری پێویستە، رۆژانە نزیکەی )250( 
هاوڵاتــی کاریان بــۆ رایی دەکرێت، ئــەم ژمارە زۆرە بــە کارمەندی کەمەوە 
ناکرێــت و کارمەنــدی زۆری پێویســتە، لــە کاتێــدا ئــەو کارەی ئێمــە بەم 
کارمەندانــەوە دەیکەین بەقەد هۆبەیەکی ســلێمانییە؛ لەگەڵ پێدانی هەندێک 
لە دەسەڵاتەکان لە پارێزگاکانەوە بە ئیدارە سەربەخۆکان پێویستی بە بونی 

کارمەندی زیاترە.
وتیشی: پێشتر تەنها تازەکردنەوە و بەناوکردن هەبو، بەڵام ئێستا ئاڵوگۆڕی 
تابلۆ و بەناوکردنەوەی ژمارەش هەیە، کە تازە ئەم دەسەڵاتانەمان پێدراوە.
هــاوکات محســن مەنســور کــەرەم، بەڕێوبــەری بەڕێوبەرایەتــی هاتوچــۆی 
گەرمیــان، دەڵێــت: لەگەڵ کردنەوەی بەشــی نوێ و پێدانی دەســەڵاتەکان، 
داوای دامەزراندنــی کارمەندمــان کردوە، بەڵام بەهــۆی نەبونی دامەزراندن و 
قەیرانی داراییەوە نەکراوە، ئێمە زیاتر مەبەســتمان کردنەوەی بەشەکەیە بۆ 

خزمەتی هاوڵاتیان.
هێمــاش بــۆ ئەوەدەکات: من هەمو کات ئەوە دەڵێم کە وای لێدێت پۆلیســی 
هاتوچــۆ کــە ناســنامەکەی ئەوەیــە لەســەر جادە بێت، ئێســتا بەشــەکان 

پرکراوەتەوە لە پۆلیس، لەوە دەترسین دواڕۆژ سەرشەقامەکان چۆڵبێت.
دەشــڵێت: بەهۆی کردنەوەی بەشــی )تابلۆ، مۆڵەتی ئیلیکترۆنی و بەشــی 
تۆمار(ـــه وه ، ناچــار دەبێت پۆلیســی بــۆ بێنین، کە پۆلیــس نەبێت دەبێت 
پۆلیســی ســەرجادەکان بکێشــینەوە، گەر وا بڕوات لەکۆتاییدا ئیدارەکەمان 

تۆکمە دەبێت و جادەکانمان لەدەستدەردەچێت.
هاوکات، ســامان عه لی، وتەبێژی بەڕێوبەرایەتی هاتوچۆی گەرمیان، دەڵێت: 
لــە هــەر جێگایەک کارمەندێک کەم دەکەینەوە، بۆ ئەوەی بتوانین بەشــێکی 

پێ کارابکەین.
فراوانبونــی ســنوری ئیــدارەی گەرمیان وایکردوە پێویســتی بــە كارمه ندى 
هاتوچۆی زیاتر بێت، ئەفسەرانی هاتوچۆش دەڵێن بەهۆی کەمی کارمەندەوە 

دۆخه كه  کۆنترۆڵ ناکرێت.
نەبەرد حەمید فەیزوڵڵا، لێپرسراوی بەشی ئەندازەی بەڕێوبەرایەتی هاتوچۆی 
گەرمیان، دەڵێت: رۆژبەڕۆژ سنوری ئیدارەی گەرمیان رو لە فراوانبون دەکات، 
بەردەوام پرۆژەی نیســتەجێبون و گەڕەکی نوێ دروســت دەکرێت، ناتوانین 

بەو کارمەندە کەمە کۆنترۆڵی بکەین.
لــە بەرامبەردا، ســامان عەلی، وتەبێژی بەڕێوبەرایەتــی هاتوچۆی گەرمیان، 
دەڵێت: بەردەست نەبونی کارمەندی پێویست، وایکردوە نەتوانین لە سەرجەم 
فولکە و شەقامەکان کارمەندی پێویست دانەین بۆ هاتوچۆیەکی سەلامەت.

هێمــاش بــۆ ئــەوەدەکات: 11 ســاڵە کارمەندمان بــۆ دانەمــەزراوە، ئەمە 
ســەرەڕای ئــەوەی ســاڵانە بەهــۆکاری خانەنشــینبون و گیان لەدەســتدان، 

چەندین کارمەندمان کەم دەکات.

1. کەمیی کارمەند لە بەڕێوبەرایەتی هاتوچۆی گەرمیان

گرفتی کەمی کارمەندی نەک تەنها لەناو بەڕێوبەرایەتی هاتوچۆی 
گەرمیان، بەڵکو بەشی قەزاکانی سەربە بەڕێوبەرایەتی هاتوچۆشی 
گرتوەتــەوە، ئەمەش وایکردوە کارمەند لە بەشــێک کەم بکەنەوە 

بۆ بەشێکی دیکە.
دیار محەمەد حەمید، لێپرســراوی بەشــی هاتوچۆی قەزای کفری، 
دەڵێت: گرفتی کەمی کارمەند وایکردوە کارەکانمان وەکو پێویست 
بەرێوەنەچێــت، هەندێکجار فشــارمان لەســەربوە کارمەندمان لە 

بەشێکەوە کەم کردوەتەوە بۆ بەشێکی دیکەمان زیادکردوە.
هاوکات حەیدەر وەلا ناجی، لێپرســراوی بەشــی هاتوچۆی قەزای 
خانەقین، دەڵێت: کەمی کارمەند رێگر بوە لە باشتر جێبەجێکردنی 

ئەرکەکانمــان، نەبونــی کارمەندی پێویســت وایکــردوە ناچاربین 
کارمەندی ســەرجادەکان بهێنینەوە بۆ ناو فەرمانگە بەمەبەســتی 
جێبەجێکردنی مامەڵەی هاوڵاتیان، هاوڵاتیش کاری ناڕوات ئه گەر 
کارمەندی پێویست لە ناو فەرمانگە نەبێت و کارەکانی بۆ جێبەجێ 
بکات، لە کاتێدا کارمەندی ناو فەرمانگە و ســەرجادە تەواوکەری 

کارەکانی یەکن.
دەشــڵێت: زاڵگە و بنکەکانی ســاڵح ئاغا و پەروێزخان تا دەگاتە 
مەیدان ســەر به  بەشی هاتوچۆی خانەقینن، بەکردنەوەی بازگەی 
سەوزبڵاخ کە دەبێت کارمەندی بۆ دانەین، کەمی کارمەند کاریگەری 

زۆری هەبوە لەسەرمان .

2. گرفتی کەمیی کارمەند لە بەشی قەزاکان

بەڕێوبەری بەشــی هاتوچۆی ناو شــاری کەلار بــاس لەوە دەکات 
فراوانبونــی شــاری کــەلار و زۆربونــی روداوەکانــی هاتوچــۆ و 
قەرەباڵه غــی ناو شــار، وایکردوە  کەمــی کارمەند زۆر کاریگەریی 

هەبێت لەسەریان.
رزگار عەدنان، دەشــڵێت: کەرتمان نییە، تەنها بەشــی هاتوچۆی 
ناو شــاری کەلار خۆیەتی کە مەفرەزەیەکی )5( کەســیمان هەیە 
بۆ هەمو کەلار، پێویستمان بە )5( مەفرەزەیە کە دابەشی بکەین 
بەســەر پێنج کەرتدا، بۆ ئەوەی کە روداوێک یان قەرەباڵه غییەک 
رودەدات، بتوانین بە زوترین کات بگەینە ئەو شوێنە و چارەسەری 

بکەین.
دەشــڵێت: ئــەو مەفرەزەیــەی هەمانــە زۆر کەمە، لە ئاســت ئەو 

گەورەبون و فراوانبونەی شاردا نییە، کەمی کارمه ند وایکردوە زۆر 
کاریگەری لەســەر کارەکانی ئێمە هەبێت، نەتوانین وەکپێویســت 
ئەو بۆشاییانە پڕبکەینەوە کە بەهۆی فراوانبونی شارەوە دروست 

دەبێت.
هێمــاش بۆ ئەوە دەکات: لە ناو شــاری کەلاردا جادەوبانێکی زۆر 
دروســتکراوە، ئەمە وایکــردوە فریانەکەوین، ماوەی )10( ســاڵە 
هەمان کارمەندمان هەیە لەکاتێدا لە دە ساڵی رابردودا کارمەندمان 
بەهــۆی کۆچکردنــی بۆ دەرەوەی وڵات و خانەنشــینبون و کۆچی 
دواییــه وه  کەمی کردوە، لەبەرامبــەردا جادە و ئۆتۆمبیل و فولکە 

زیادیان کردوە.

3. گرفتی کەمی کارمەند لە مەفرەزەکانی ناو شاری کەلار

به ڕێوبــه رى به ڕێوبه رایه تى هاتوچۆی گه رمیــان، له گه ڵ ئاماژه دان 
به وه ى ژماره ى كارمه ندیان كه مه ، به ڵام نه یشــارده وه  كه  به شــێك 
له و كارمه ندانه  وه كو پاسه وان و شۆفێری ئه فسه ره كان كارده كه ن.
له م باره یه وه  وتى: پاســه وان و شــۆفێر بەپێی فەرمانی وەزارەت 
دەستنیشــانکراون بــۆ ئەفســەر و کۆتاپلــەداری فەرمانگــە یــان 
بەڕێوبەرایەتی، به شێوه یه ك هەر ئەفسەرێک یەک پاسەوانی هەیە، 
ئەفســەر هه یه  تەنها شــۆفێری هەیە، چونكه  بەجلی سەربازییەوە 

ئەفسەر نابێت ئۆتۆمبیل لێبخوڕێت، هه روه ها بەڕێوبەری بەشەکان 
شۆفێرێك و پاسه وانێكیان هەیە.

به وته ى خۆیشــی زۆربەی ئەفسەرەکان کە لەبەڕێوبەرایەتی دەوام 
دەکەن بۆ پڕکردنەوەی ئەو بۆشــاییەی بەهۆی کەمی کارمەندەوە 
دروســتبوه ، پاســەوانەکانیان دوای گەیاندنی ئەفســەر بۆ ســەر 

ئەرکەکەی، هاوکاری بەشەکان ده كه ن.

4. پاسه وان و شۆفێری ئه فسه ران

له وه ڵامى ئه وه ى تاچه ندێك ئه فسه ر و كارمه نده كانتان پسپۆڕن له و 
بوارانــه ى كه  كارى تێدا ده كه ن یاخــود خولی راهێنانیان بینیوه ، 
محســن مه نســور كــه ره م، به ڕێوبــه رى به ڕێوبه رایه تــى هاتوچۆی 
گه رمیان وتى: به رپرســی بەشــی یاســا دەبێت دەرچوی كۆلێژی 
یاســا بێت، ژمێریاریی بەهەمانشێوە، بەشی مۆڵەت کۆلێژیی نییە 

هه تا به رپرسه كه ى پسپۆڕ بێت.
له بــاره ى به شــى ئه ندازیارییشــه وه ، ئاماژه ى به وه دا به رپرســه كه  
پســپۆڕی ئه ندازیاریــی نییه  و به ڕێوبه رایه تیه كه شــیان ته نها یەک 
ئەندازیاریان هەیە، ئه ویش لە شــارەوانییەوە به  تەنسیب هاتوه ته  

لایان.

له بــاره ى به شــه كانى دیكه وه  ئامــاژه ى به وه كرد كه  ئه و به شــانه  
هه ندێكیــان كۆلێــژ و به شــى زانســتییان نییــه  هه تــا به رپرس و 
كارمه نده كان ده رچوى ئه و به شــانه  بن، له نمونه ى به شى مۆڵه ت، 

به ڵام به وته ى خۆی خولیان بۆ كراوه ته وه .
وتیشــی: بۆ هەربەشــێک پســپۆڕیی خۆیان نەبێــت، ئەبێت خول 
ببینــن و مــاوەی خوله کانیــش جیاوازە بۆ هــەر بوارێک، بۆنمونه  
هەر ئامێرێک دێت بۆ به ڕێوبه رایه تیمان، خولی لەســەر دەکرێته وه  
لــە هەولێر، وەک کردنەوەی خولی تایبەت بە ئامێره كانى بەشــی 
ئەندازە یان ئەو ئۆتۆمبێلانه ى كارى بۆیاخ ده كه ن، ئه مانه  ئه فسه ر 

و كارمه نده كان هه مویان خولیان بینیوه . 

5. پسپۆڕێتیى ئه فسه ر و كارمه ندان

دوەم:كێشهىبودجەوپێداویستیورێكارهكاندوەم:كێشهىبودجەوپێداویستیورێكارهكان

نەبونــی بودجــە و ســەرهەڵدانی قەیرانــی دارایــی، یەکێکــە لەو 
کێشــانەی کاریگــەری کردوەتــە ســەر کارەکانــی بەڕێوبەرایەتی 
هاتوچۆی گەرمیان، نەبونی پێداویستی گرفتی بۆ کارەکانی بەشی 

ئەندازەی هاتوچۆی گەرمیان دروستکردوە.
نەبــەرد حەمیــد، لێپرســراوی بەشــی ئەنــدازەی بەڕێوبەرایەتــی 
هاتوچــۆی گەرمیــان، دەڵێت: کاتێــک  ئەمانەوێت لە شــوێنێک  
کارێک بکەین هەندێک هێمای پێویســت و تاســەی پلاســتیکی بۆ 
دابنەیــن، بەردەســتمان نییــە، نەبونی بودجــە و قەیرانی دارایی 
گرفتــی بــۆ کارەکانمان دروســتکردوە، کە ئەو پێداویســتیانەمان 
بەردەست نەبێت بۆی دانەین، خەڵکیش داوامان لێدەکەن شوێنێک 
قەرەباڵه غی لە سەرە هێمای بۆ دابنرێت، کە نەبێت گرفتە بۆمان.
دەشڵێت: لە ساڵی )2019(ـوه  تائێستا یەک هێمایان بە نەکڕیوین، 

ته نانــه ت تاكــه  هێمایــەک نەهاتوەتــە بەڕێوبەرایەتــی هاتوچۆی 
گەرمیــان بۆ ئێمــە و تایبەت بەســنورەکە کڕدرابێــت، هاتوچۆی 
سلێمانی هاوکارییان کردوین لە روی دابینکردنی هێما و بۆیاخەوە 

بۆ زۆربەی پێداویستیەکانمان.
هــاوکات، محســن مەنســور کــەرەم، بەڕێوبــەری بەڕێوبەرایەتی 
هاتوچۆی گەرمیان، دەڵێت: چەندینجار داوامانکردوە پێویستیمان 
بە تاسەی پلاستیکییە و ده بێت هەمانبێت و لە زۆر شوێن دابنرێت، 

بەڵام تائێستا هیچ وەڵامێک نەدراوینەتەوە و رەتکراوەتەوە.
لێپرسراوی بەشی هاتوچۆی خانەقین، حیدەر وەلا ناجی، دەڵێت: 
بەهــۆی قەیرانــی داراییەوە هیچمــان بۆ دابین ناکرێــت، تەنانەت 

تاسەیەکی دەستکردیشمان بۆ دابین نەکراوە.

1. نەبونی  ئالیات و پێداویستییەکان

»بەهۆی قەیرانی دارایی و نەبونی بەنزینی پێویسته وه ، لە دەرەوەی 
ســنورى ناحیــه ى باوەنور رەنگــە زۆرجار ئاگامان لــە بارودۆخی 
ئەو رێگایانە نەبێت، ئەگەرچی تا ناحیەی مەیدان ســنوری کاری 
ئێمەیە«. محســن مەنسور کەرەم، بەرێوبەری بەڕێوبەرایەتی هاتو 

چۆی گەرمیان، وای وت.
وتیشــی: ئێســتە بەهۆی نەبونی ســوتەمەنی پێویســتەوە رەنگە 
هەفتــەی جارێــک چاودێریــی ئــه و رێگایــه  بکرێت، کــە ئەمەش 
دەرئەنجامــی خراپــی لێدەکەوێتەوەکە و ســەرپێچیی لەدەرەوەی 
چاودێری ئەنجام دەدرێت، شــۆفێر دەزانێت ناوچەیەک چاودێریی 
لەســەرنەبێت، ئــەوا تیژڕەویــی یــان لادانــی نایاســایی یاخــود 

ده رچونێكى »أجتیاز« نایاسایی بە ئازادانە دەکات.
هــاوکات، ســامان عەلــی، وتەبێــژی بەڕێوبەرایەتــی هاتوچــۆی 
گەرمیــان، دەڵێت: کەمی ســوتەمەنی گرفتی بۆ دروســتکردوین، 
چونكه  لەڕوی دابینكردنى ســوتەمەنییەوە ئۆتۆمبیلەکانی هاتوچۆ 
نابێت بەهەمان شــێوەی ئۆتۆمبیلی فەرمانگەکانی دیکە حسابیان 
بــۆ بکرێت، بەهۆی ئــەوەی دەبێت بەردەوام مەفرەزەی گەڕۆکمان 

هەبێت و بگەڕێت.
دەشــڵێت: ئۆتۆمبیله كانمان بڕی 150 بۆ 200 لیتر ســوتەمەنی بۆ 
ســەرف دەکرێت، بــە بچوکترین روداوی هاتوچــۆ دەبێت تیمێکی 
هاتوچۆ بەزوترین کات بگاتە جێگای روداوەکە، رۆژ هەیە 3 بۆ 4 

روداو تۆمارده كرێت.

هێما بۆ ئەوەشــدەکات: ئۆتۆمبیلەکانی هاتوچۆ شــەش پستۆنن، 
ئەگەر لە رۆژێکدا 4 دەرچونیان هەبێت، لە مانگەکەدا سەروی 150 

بۆ 200 لیتر بەنزین سەرف دەکەن.
هــاوکات، رزگار عەدنــان، لێپرســراوی بەشــی هاتوچــۆی نــاو 
شــاری کــەلار، دەڵێت: ئەگــەر بمانەوێــت لــە 100% کارەکانمان 
جێبەجێبکەیــن، بەدڵنیاییــەوە بەهۆی کێشــەی ســوتەمەنییەوە 
ناتوانیــن و رێگردەبێت، بــەڵام بەپێی ئەو ســوتەمەنیەی هەمانە 
جوڵە دەکەین، لەکاتێدا جوڵەکە لە تموحی ئێمەدا نییە، بەڵام بەو 
بەنزینە کەمەوە زۆرترین  جوڵە دەکەین و شوێنە سەرەکییەکانمان 

پێ پڕکردوەتەوە.
به شــێك له  ئۆتۆمبیله كانــى به ڕێوبه رایه تى هاتوچــۆی گه رمیان، 
تایبه تــه  بــه  ئه فســه ره كان و گواســتنه وه یان، كــه  ئه مانــه ش 

سوته مه نیان له لایه ن حكومه ته وه  بۆ دابین ده كرێت.
به ڕێوبــه رى به ڕێوبه رایه تــى هاتوچــۆی گه رمیــان، له مباره یــه وه  
وتــى: هەمو ئۆتۆمبیلی ئه فســه ره كان رێژه یه ك ســوته مه نییان بۆ 
دیارییكراوه ، ئه ویش بەپێی ئیشــوکارەکەی و دوریی نێوان ماڵه وه  

و شوێنكاره كه ى دیارییكراوه .
كه ســیی  كارى  بــۆ  ئۆتۆمبیله كانیــان  به كارهێنانــى  له بــاره ى 
»شەخســی«یەوە وتــى: ئــەم ئۆتۆمبێلانــە بۆ کاری شەخســی 
بەکارناهێنرێن، چونکە هەموی بۆیاخی شین و سپییە و فەڕاڕەشی 

لەسەرە و بۆ ئیشی تایبەت و مەدەنی نەشیاوە بەکاربێت.

2. كێشه ى سوتەمەنی

 لە ساڵی )2019(ـوه  تائێستا 
یەک هێمای هاتوچۆیان بۆ نەکڕیوین

«

»

ســاڵانە ژمارەیەکــی زۆر ئۆتۆمبێــل لــە مــەرزی نێودەوڵەتــی 
پەروێزخانــەوە هــاوردەی هەرێمــی کوردســتان دەکرێــن، ئــەم 
ئۆتۆمبیلانە وەکو هاتوچۆی گەرمیان باســی لێوەدەکەن کێشــەی 

درەنگ کەوتنی تابلۆی کاتییان بۆ دروست دەبێت.
لەبــارەی ئەم کێشــەیەوە، محســن مەنســور کــەرەم، بەرێوبەری 
بەڕێوبەرایەتــی هاتوچــۆی گەرمیــان، دەڵێــت: کێشــەی درەنگ 
کەوتنــی تابلۆی کاتییمان هەیە کە دەبێــت ئەو ئۆتۆمبیلانەی لە 
مــەرزی نێودەڵەتی پەروێزخانەوە دێنە کوردســتان، لە پارێزگای 

سلێمانی تابلۆی کاتییان بۆ بکرێت.
دەشڵێت: وەکو ئیدارە سەربەخۆکان، ئیدارەی گەرمیان مەرزێکی 
نێودەوڵەتیمان هەیە، راســتەوخۆ داوام کــردوە لە بەڕێوبەرایەتی 

گشــتی دیوانــی وەزارەتــی ناوخــۆ، هاوشــێوەی پارێزگاکانــی 
)سلێمانی، هەولێر و دهۆک( کە مەرزی نێودەوڵەتیان هەیە، ئێمە 
تابلــۆی کاتیی له لامــان بکرێت، خۆمــان دەزگای چاپی تابلۆمان 

هەیە، بەڵام تائێستا وەڵام نەدراوینەوەتەوە.
هێمــاش بۆ ئەوە دەکات: زەختی ئێمە دەکەوێتە ســەر هاتوچۆی 
ســلێمانی بــە هــۆی ئەوەی ســلێمانی مــەرزی باشــماخی هەیە، 
هاتوچــۆی ســلێمانی دەبێت تابلــۆی کاتیی بۆ ئــەو ئۆتۆمبێلانە 
بکات کە لە هەردو مەرزی نێودەوڵەتی پەروێزخان و باشــماخەوە 
هــاوردەی هەرێمی کوردســتان دەکرێن، بەم هۆیــەوە هەندێكجار 
تابلــۆی کاتیی بەپێی توانــا ناکرێت، هاتوچۆی ســلێمانی فریای 

هەردو مەرزەکە ناکەوێت، بۆ دروستکردنی تابلۆی کاتیی.

3. کێشەی تابلۆی کاتیی

ماوەی ســاڵێکە مۆڵەتی شــۆفێریی ئیلیکترۆنی لە بەڕێوبەرایەتی 
گشتی هاتوچۆی گەرمیان کاراکراوە، وەکو خۆیان دەڵێن کێشەی 
نەبونــی ئامێــری پێویســتیان هەیــە، کــە هەمــو گەرمیان ســێ 

کۆمپیوتەریان هەیە.
محســن مەنســور کــەرەم، بەڕێوبــەری بەڕێوبەرایەتــی هاتوچۆی 
گەرمیــان، دەڵێــت: هەمــو گەرمیان ســێ ئامێر و ســێ کامێرا و 
پەنجەمــۆری هەیــە، کارەکانــی مۆڵەتێک کەمترینــی 25 خولەک 
دەخایەنێــت، کێشــەی کەمی ئامێرمان هەیە کــە هەمو گەرمیانی 

لەسەرە بە خانەقین و کفری و کەلارەوە.
دەشــڵێت: کارەکانی بەشی مۆڵەت تەنها دەرکردنی مۆڵەت نییە، 

بەڵکــو )نوێکردنەوەی مۆڵەت، ونبونی مۆڵەت و تەلەفی مۆڵەت(
یشــه ، مۆڵەتی تازەش »یه كه مجار« دەدرێت بەو هاوڵاتیانەی لە 
رێگەی نوســینگەکانی شــۆفێرییەوە کە دەبێــت ئەوانەش بکرێت 
بــە مۆڵــەت، هەمو ئەمانە کۆدەبنەوە و کەمــی ئامێرەکان دەبێته  

گرفتێكى به رچاو.
دانا هیدایەت حیدەر، لێپرســراوی بەشی مۆڵەت لە بەڕێوبەرایەتی 
هاتوچــۆی گەرمیــان، دەڵێــت: بــۆ کارەکانــی ئێمە ســێ ئامێر 
و کۆمپیوتــەر کەمــە، ئەگــەر کۆمپیوتەری پێویســتمان بۆ دابین 
بکرێت زوتر و باشــتر کارەکانمان بەڕێوەدەچن، داوای زیادکردنی 

ئامێرەکانمان کردوە، بەڵام تا ئێستا  بۆمان دابین نەکراوە.

4. کێشەی نەبونی ئامێری تایبەت بە مۆڵەتی ئیلیکترۆنی

یەکێــک لەو کێشــانەی روبەروی بەشــێک لــە بەڕێوبەرایەتیەکان 
دەبێتــەوە، کێشــەی  بچوکــی و کۆنــی بینایــە، بەڕێوبەرایەتــی 
هاتوچۆی گەرمیان پێویســتی بە بینایەکی هاوشــێوەی هاتوچۆی 

سلێمانیە.
محسن مەنسور کرەم، بەڕێوبەری بەڕێوبەرایەتی هاتوچۆی گەرمیان، 
دەڵێت: کێشــەی بچوکیی بینامان هەیە، بەوپێیەی بەڕێوبەرایەتی 
بەشــی زیاتر لەخۆی دەگرێت، ژورمان کەمە بۆ بەشەکان، بەهۆی 
نەبونــی جێگاوە ناچار بۆ فایلی مۆڵەت کەرەڤانەمان داناوە، یەک 
بینا کێشەکەمان چارەسەر دەکات، بینایەکی هاوشێوەی هاتوچۆی 
سلێمانیمان پێویستە، بڕیاری ئەوەمانداوە ئەگەر بینایەکی گەورە 

بکەین ئەم بینایە بکەین بە بینای بەشی هاتوچۆی ناوشار.
دەشــڵێت: نەبونی شــوێنی راگرتنــی ئۆتۆمبێــل یەکێکی دیکەیە 
لەکێشــەکان بەهۆی بچوکی روبەری زەوی هاتوچۆی گەرمیانەوە، 
بەشــی تابلۆ شــوێنی راگرتنــی ئۆتۆمبێلمان نیــە تابلۆکانیان بۆ 
ببەستین، ناچار لەسەر جادە تابلۆکانیان بۆ دەگۆڕین، کە ئەمەش 
گرفتــە بــۆ ئێمــە وەک بەڕێوبەرایەتــی هاتوچــۆی گەرمیان و بۆ 

هاوڵاتییان و جادەکەش.
زیاتــر وتی: بەهۆی نەبونی شــوێنەوە گەراجمــان نیە، چ بۆ ئەو 
ئۆتۆمبیلانەی حجزیان دەخرێتەســەر، چ بۆ ئەو هاوڵاتیانەشی کە 

بۆ کارەکانیان رو لە هاتوچۆی گەرمیان دەکەن.
هــاوکات، رزگار عەدنان، بەڕێوبەری بەشــی هاتوچۆی ناوشــاری 
کەلار، دەڵێت: بیناکەمان کۆنە، وەک پێویســت نییە و داڕوخاوە، 
ئــەم بینایــەی ئێمــەی تیادایــن لــه  ســه ره تاى نه وه ده كاتــه وه  
بینــای به ڕێوبه رایه تــى گومــرك بوه ، بەڵام تائێســتا هیچ کارێکی 
نۆژەنکردنــەوە و گۆڕانــکاری تیــادا ئەنجام نــەدراوە، چەندینجار 
داوامانکردوە زەویمان بۆ دابینبکرێت بینایەکی تازەمان بۆ دروست 

بكه ن کە بتوانین تیایدا خزمەتی زیاتر بکەین.
دەشــڵێت: ســەرەڕای کۆنی بیناکەمان، بچوکــە و جێگامان تێیدا 
نابێتــەوە، ئەگەر بێت و ئەو پێنج کەرتەی پێویســتمانە دروســت 
بکرێــن، جێگامــان نییە بۆیــان، زەویمان بــۆ تەرخانکراوە، بەڵام 
تائێســتا هیــچ بودجەیەک تەرخان نەکراوە بۆ دروســتکردنی بینا 

له سه رى.

5. گرفتی بینا

له  ســنورى گه رمیاندا كامێرای جێگیــری چاودێریی هاتوچۆ بونى 
نییه ، به ڵكو ئه وه ى هه یه  كامیرای گه ڕۆكه .

به ڕێوبه رى هاتوچۆی گه رمیان، محســن مه نسور كه ره م، له وباره وه  
وتــى: ئێمە 6  کامێرامان هەیــە، چواریان له  كه لارن و دانه یه كى 
له  كفری و ئه وه كه شــیان لــه  باوه نــوره ، کامێراکانیش گەڕۆکن و 
کامێرای جێگیرمان نییە، بەهۆی ئەوەیشــی کە گه ڕۆکن کەم دیار 

دەكەون.
وتیشــی: كامێره كان به پێی رۆژ له  رێــگاكان داده نرێن و تەنها بۆ 

سەلامەتی گیانی خەڵکە.
له باره ى ده ســتكردن به  دانانــى كامێرای چاودێریی و ئه وه ى پێی 

ده وترێــت »خاڵ بۆ خاڵ« یان »پۆینت تو پۆینت«، به ڕێوبه رى 
هاتوچۆی گه رمیان وتى: کامێرای خاڵ بۆ خاڵ بەدەستی ئێمە نییە 

و لەسەرەوە بڕیاری لەسەر ده درێت كه  لەشوێنەکان دادەنرێت.
له بــاره ى غه رامه كردنیشــه وه ، به ڕێوبــه رى هاتوچــۆی گه رمیــان 
ئاماژه ى به وه دا كه  به  پێی یاسا و رێنماییه كان، جۆری غه رامه كان 

دیارییكراوه  و ئه وانیش پابه ندن پێوه ى.
وتیشــی: غەرامــەکان بــە مەرکەزیــی دیاریکراون و به  وەســڵن و 
بــڕی غەرامــەش هەموی لە وەزارەتی ناوخــۆ دیاریکراوە و بەهیچ 

شێوەیەک دەستکاریی ناکرێت.

8. غه رامه  و كامێرای چاودێریی

نەبونی تۆماری کامێراکانی هەولێر وسلێمانی کێشەی بۆ کارەکانی 
بەڕێوبەرایەتــی هاتوچــۆی گەرمیان دروســتکردوە، به شــى زۆری 

زیانه كانیش له مڕوه وه  به ر هاوڵاتیان ده كه وێت.
رەعد رەحیم، هاوڵاتی له  كه لار، وتى: بۆ نوێکردنەوەی ســاڵانەی 
ئۆتۆمبێلەکەم رۆشــتم بۆ هاتوچۆی هەولێر، لەبەشــی غەرامە کە 
ژمارەی ئۆتۆمبێلەکەمیان لێدا )960( هەزار دینار غەرامەم لەسەر 
تۆمارکرابو، بەســەیرکردنی مێژوى ســه رپێچییه كان بۆم ده ركه وت 
كــه  من لــه و كاتانه دا لــه  هه ولێر نه بوم، بۆ دڵنیابونەوە ســەیری 
وێنەی ئۆتۆمبێلەکانمان کرد، كه چى دو ئۆتۆمبیلی جۆری )لێکسز 
و تۆیۆتــا لاندكــرۆزەر( بون كه  هیچان جــۆری ئۆتۆمبێلەکەی من 

نەبون، به ڵام هەمان تابلۆی منیان بەستبو.
چه نــد كارمه ندێكــى به شــى كامێــرای به ڕێوبه رایه تــى هاتوچۆی 
گه رمیــان، جه ختیان له  بونى ئه م كێشــه یه  كــرده وه  و ئاماژه یان 
بــه وه دا: بەهــۆی ئــەوەی کە ئیــدارەی گەرمیــان پارێــزگا نییە، 

هاتوچۆی هەولێر و سلێمانی تۆمارى کامێرامان بۆ نانێرن.

هه رچــی لێپرســراوی به شــه كه یه،  به هــۆی وه رگرتنــى مۆڵه تــى 
نه خۆشییه وه ، نه یتوانى له وباره یه وه  لێدوان بدات.

به ڕێوبــه رى به ڕێوبه رایه تــى هاتوچــۆی گه رمیــان، له بــاره ى ئه م 
كێشــه یه وه  وتــى: داوای ئەوەمان کردوە كه  ئــه و تۆمارانه مان بۆ 
بنێردرێت، چونكه  سود و گرنگیی خۆی دەبێت لە روی کارئاسانی 

بۆ هاوڵاتیان.
یه كێكى دیكه  له و كێشانه ى هه یه ، قبوڵنه كردنى پشكنینی به ڕادى 

سنورى گه رمیانه  له  پارێزگاكانى دیكه .
به ڕێوبــه رى به ڕێوبه رایه تــى هاتوچــۆی گه رمیــان، له وباره یــه وه  
وتــى: هەندێکجار ئه و پشــكنینانه  قبوڵدەکرێــن و هەندێکجاریش 
قبوڵناکرێــن، له كاتێكــدا ئــه م كۆمپانیایانه  یاســایین و به  واژۆی 
وەزیری ناوخۆ و بەڕێوبەری گشتی هاتوچۆی هەرێم كراونه ته وه .

وتیشــی: وەکو لایه نــى فه رمیی، به ڕاد و پشــکنینی ئێرە قبوڵە، 
بەڵام وەکو رۆتین رەنگە ئەفسەرێک بەپێی میزاج کاربکات و بڵێت 

قبوڵی ناکەم، کە ئەمەش هاوڵاتی باجەکەی دەدات.

6. گرفتی نەبونی تۆمارى کامێرای هەولێر و سلێمانی و حسابنه كردن بۆ پشكنینی به ڕاد

هاوشــێوه ى ناوچه كانى دیكه ى هه رێم، تائێســتا به شــێكى زۆری 
به شــێوه   هاتوچــۆی گه رمیــان  به ڕێوبه رایه تــى  ئیشــوكاره كانى 
ته قلیدییه كــه ى پێشــو به ڕێوه ده چێــت و پشــت بــه  سیســته مى 

ئیلیكترۆنى نه به ستراوه .
به ڕێوبــه رى هاتوچــۆی گه رمیــان، له مباره یه وه  وتــى: بۆ مۆڵەت 

سیســته مى ئیلیكترۆنی هه یه  و هاوڵاتى دەتوانێت له وێ ناوه كه ى 
تۆمار بكات، بەڵام له  گه رمیان به شێكى خه ڵكه كه ى خوێنده وارییان 
نییه  یان رەنگە لە سیستەمە ئیلکترۆنییەکان نەزانن، بۆیه  کەمتر 

بەکاردەهێنرێت.

7. كارنه كردن به  سیسته مى ئیلیكترۆنى

ده رهێنانــى مۆڵه تــى شــۆفێری به پێی شــێوازێكه  كــه  وه زاره تى 
ناوچــۆ و به ڕێوبه رایه تــى گشــتى هاتوچۆی هه رێم بــه  مه ركه زیی 
دیارییان كردوه  و هاوشــێوه ى ناوچه كانى دیكه یه ، ئه ویش به وه ى 
كه سى داواكار ده بێت له  رێگه ى نوسینگه كانى ده رهێنانى مۆڵه تى 
شــۆفێرییه وه  داواكاریی پێشكه ش بكات و خولی راهێنانى تیۆریی 
و پراكتیكی ببینێت و پشــکنینی پزیشــکی ئەنجام بدات و دواتر 

له لایه ن لیژنه یه كى هاتوچۆی گه رمیانه وه  تاقی ده كرێته وه .
حاڵه تێــك كــه  لــه  گه رمیان مایــه ى تێبینییــه ، هاتنــى هاوڵاتى 

ناوچه كانى دیكه یه  به مه به ستى ده رهێنانى مۆڵه تى شۆفێریی.
به ڕێوبه رى هاتوچۆی گه رمیان، محسن مه نسور كه ره م، له مباره یه وه  
وتــى: ئێمە هەندێكجار هاوڵاتى قــه زاى دەربەندیخان وەردەگرین، 
چونكه  ئه و قه زایه  له نێوان گه رمیان و سلێمانى دایه ، به ڵام ئه گه ر 
كه ســێك لــه  ناوچه یه كــى دیكه وه  وه كــو هه ولێر و ســلێمانییه وه  

هاتبێت، ئه وا رەنگە لێره  كاربكات یان بخوێنێت.
وتیشــی: ره نگه  خه ڵك به هۆی ئه وه ى زو مامه ڵه كان ته واو دەبێت 
رو لێــره  بكه ن، چونكه  ســلێمانی پارێزگایەکــی گەورەیە و رەنگە 

لەمانگێکــدا 2 هــه زار کــەس تاقیکردنەوە بكه ن، بــه ڵام لای ئیمە 
رەنگە بگاتە 100 تا 150 كه س.

نه شیشــارده وه  هه ندێكجــار ته كلیفیان لێده كرێت بۆ کەســێک کە 
دانیشــتوی هەولێــر یــان ســلێمانی بێــت و له لای ئــه وان مۆڵه ت 

ده ربكات »بەڵام بە بەردەوامیی نیمانە و ناشکرێت«.
له باره ى گرتنه به رى رێكارى شــه فاف بۆ رێگرتن له هه ر حاڵه تێكى 
به رتیلــدان یان واســته كاریی بــۆ ده رهێنانى مۆڵه تى شــۆفێریی، 
به ڕێوبه رى هاتوچۆی گه رمیان وتى:  ئێمە ئاسانکاریی بۆ هاوڵاتیان 
دەکەین، لە هه ر شــوێنێک ئاســانکاریی بکرێت گەندەڵی ناکرێت، 

ئەگەر بەتایبەتی بکرێت بۆ کۆمەڵێک ئەوە حەتمەن گەندەڵییە.
له بــاره ى هاوكارییكردنــى هه ندێك له  هاوڵاتیــان و ده رچواندنیان 
لــه  تاقیكردنه وه كانــى مۆڵه تى شــۆفێریی، به ڕێوبــه رى هاتوچۆی 
گه رمیان وتى: ره نگه  هه ندێكجار وەکو گشــتیی ئاسانکاری بکەین 
لەڕوی زیاتر رونکردنەوەی پرسیاره كان بۆ فێرخوازان، به ڵام ئه وه  
نیه  كه  خه ڵك ده ربچوێنین، خەڵکیش كه  دێتەلامان بۆ واستەکردن 

پێی دەڵێم ئەگەر خراپ بێت دەریناچێنین.

9. مۆڵه تى شۆفێریی

سێیهم:پەیوەندیفەرمانگەکانلەگەڵبەڕێوبەرایەتیهاتوچۆیگەرمیانسێیهم:پەیوەندیفەرمانگەکانلەگەڵبەڕێوبەرایەتیهاتوچۆیگەرمیان

بونــی پەیوەنــدی لەنێــوان فەرمانگــە حکومییــەکان وهــاوکاری 
و هەماهەنگــی بــە پێویســت دەزانرێت بــۆ باشــتر بەرێوەچونی 
کارەکانیــان. وەکو بەشــی ئەنــدازەی هاتوچۆی گەرمیان باســی 
لێوەدەکــەن، نەبونــی پــرس و راوێژ گرفــت بــۆ کارەکارەکانیان 

دروست دەکات.
نەبــەرد حەمیــد، لێپرســراوی بەشــی ئەنــدازەی بەڕێوبەرایەتــی 
هاتوچــۆی گەرمیــان، دەڵێت: لەگــەڵ شــارەوانی پەیوەندییەکی 
باشــمان هەیــە، ئەوانیــش بەهەمان شــێوە ئەگــەر هاوکارمانبن 
کارەکانی ئێمە باشتر بەڕێوە دەچێت، بەڵام هەرکات پرس و راوێژ 

بە ئێمە نەکرێت گرفت دروست دەبێت.
هاوکات، سامان عەلی، وتەبێژی بەڕێوبەرایەتی هاتوچۆی گەرمیان، 
دەڵێت: هەماهەنگی هەیە، بەڵام لە ئاســتێکی زۆرپێویستدا نییە، 
زۆرکات شــارەوانی کەلار هەڵدەســتێت بە کردنەوە یان داخستنی 
چەند پێچکردنەوەیەک کە خەڵکێکی زۆر گلەیی دەکەن کە کێشەی 

بۆ دروستکردون، ئەمەش دەگەڕێتەوە بۆ پرسنەکردن بە ئێمە.
لە بەرامبەردا، ئەندازیار: دلێرحەسەن، لێپرسراوى بەشی پرۆژەکانی 
شــارەوانی کــەلار، دەڵێــت: لەگەڵ بەشــی ئەنــدازەی هاتوچۆی 
گەرمیــان هەماهەنگییەکــی باشــمان هەیە لەکاتی دروســتکردنی 
یوتێرنێــک یان بڕینی شــەقامێک، گرفتیش دەبێت جاری وا هەیە 

شــارەوانی شــەقامێک دادەخات رەنگە هاتوچۆ ئاگای لێ نەبێت، 
یان کەمتر گونجان هەبێت، بەڵام هەوڵدەدەین ئەمانەش چارەسەر 

بکەین.
وتیشی: ئەوەی کاری دیزاینی شەقامێک دەکات ئەندازیارە و ئەبێت 
پســپۆڕی گواســتنەوە بێت، بۆ ئەوەی لەبڕیارداندا راستودروست 
بێت، بەڵام لەگەڵ ئەوەشــدا بۆ ئەوەی بزانرێت شــەقامەکانی ناو 
شار لە چ شوێنێک کێشەیەک هەیە و بمانەوێت شەقامێک دروست 
بکەین، ئەبێت لە گەڵ واقیعی حاڵا مامەڵە بکه ین کە ئەفســەرانی 
هاتوچۆ زیاتر لە واقیع حاڵ شــارەزان، بمانەوێت سایدێک بگۆڕین 

لەگەڵ هاتوچۆ پرس و راوێژ دەکەین.
هێمــاش بۆ ئەوەدەکات: بەڕێوبەرایەتی هاتوچۆ ئەندازیاریان نییە 
و وەک ئەفســەر مامەڵە دەکەن، بۆیه  ئەگەر راوه رگرتنه كه  کەمتر 

بێت، ئەوا هۆکارەکەی بۆ ئەوە دەگەڕێتەوە.
نەبەرد حەمید، لێپرسراوی بەشی ئەندازەی بەڕێوبەرایەتی هاتوچۆی 
گەرمیان، وتى: پێشــتر هێڵكارى شــه قامه كان شارەوانی دەیکرد، 
بەڵام ئێســتا بە بڕیــاری وەزارەتی ناوخۆ دەبێــت به ڕێوبه رایه تى 
هاتوچۆ خۆی بۆیاخی رێگاوبانەکان بکات بەتایبەتی ناوشاره كان، 
بۆیه  ئێمە بۆیاخ دەکەین بەهاوکاری و گونجان لەگەڵ شارەوانی و 

ئەندازیارەکانیان كه  هاوکارمانن.

1. پەیوەندی بەشی ئەندازەی هاتوچۆی گەرمیان لەگەڵ شارەوانی کەلار

بەڕێوبەرایەتی ڕێگاوبانی گەرمیان باس لەوە دەکات هەماهەنگییەکی 
باشــیان لەگــەڵ بەڕێوبەرایەتی هاتوچۆی گەرمیان هەیە، بەشــی 
ئەندازەی هاتوچۆی گەرمیانیش دەڵێن پێویســتمان بە پەیوەندی 

باشترە.
عەدنــان خەلیــل، بەرێوبەری به ڕێوبه رایه تــى رێگاوبانی گەرمیان، 
دەڵێــت: کاتێک پێویســتمان بــە راوێژ و رێنمایــی هاتوچۆ بێت، 
راســتەوخۆ هاوکارمان بون، پەیوەندییەکی باشــمان هەیە لەگەڵ 
بەشی ئەندازە، توانیومانە هەماهەنگییەکی باش دروست بکەین.

هاوکات، نەبەرد حەمید، لێپرســراوی بەشــی ئەندازەی هاتوچۆی 
گەرمیــان، دەڵێــت: پێویســتمان بــە پەیوەندی باشــترە لەگەڵ 
بەڕێوبەرایەتی رێگاوبــان، ئەوان هاوکارمانبن ئەتوانین زیاتر هێما 

لەسەر جادەکان دابنەین.

دەشڵێت:هەندێکجار شوێن هەبوە پێویستی بە یوتێرن بوە تیایدا 
نەکــراوە، ئەمە ئیشــی هاتوچۆیە و ده بێت پــرس بە ئێمە بکرێت 
کە ئەو شــوێنە پێویست دەکات یوتێرن و هێڵی پەڕینەوەی تیادا 

دروستبکرێت.
ئاماژە بەوەشــدەکات: دیزاینی جادەکان ئەبێت بەشــێوەیەک بێت 
بتوانرێت خێرایی و بڕی لێخورینی تیادا دیاریی بکرێت کە گونجاو 
بێت شــوفێر لێخوڕینی تیادا بکات، کە دەبێت حســاب بۆ ئەمانە 

بکرێت له  روى ئه ندازیارییه وه .
زیاتر وتی: ئەگەر ئێمە نوێنەرمان هەبێت و پرس و راوێژ بەهاتوچۆ 
بکرێــت، ئــەوا بەشــێوازێکی ئه ندازیاریی و یاســایی دادەنرێت کە 
هیــچ گرفتێک دروســت نابێت، ئەمانە پێشــتر گرفــت بون، بەڵام 
هەوڵمانداوە چارەسەریان بکەین و هەندێکیشی چارەسەر کراون.

2. پەیوەندی بەشی ئەندازەی هاتوچۆ گەرمیان و بەڕێوبەرایەتی رێگاوبانی گەرمیان

پاشكۆ:ئامارىروداووسهرپێچییهكانى)پاشكۆ:ئامارىروداووسهرپێچییهكانى)33(ساڵیرابردو(ساڵیرابردو
لەسنوریبەڕێوبەرایەتیهاتوچۆیگرمیانلەسنوریبەڕێوبەرایەتیهاتوچۆیگرمیان



یهكهم:دهرهنجامیهكهم:دهرهنجام

به شىدوەم: ده ره نجام و راسپارده كان

1. به ڕێوبه رایه تـــى هاتوچـــۆی گه رمیـــان یه كێكـــه  لـــه  به ڕێوبه رایه تیـــه  ئه كتیـــڤ و گرنگه كانى ســـنورى گه رمیـــان، له دواى 
راپه ڕینـــه وه  دروســـتكراوه  و ســـه ره تا به نـــاوى كه ركو كـــه وه  بـــوه  و لـــه  2004ــــدا ناوه كـــه ى كـــراوه  بـــه  به ڕێوبه رایه تـــى 
هاتوچـــۆی گه رمیـــان. ئـــه م به ڕێوبه رایه تیـــه  لـــه  دیوانـــى به ڕێوبه رایه تـــى و ســـێ بـــه ش لـــه  قه زاكانى: كـــه لار، كفری و 

خانه قیـــن و 3 بنكـــه  لـــه  ناحیه كانـــى: رزگاریـــی، یاوه نـــور و مه یـــدان پێكهاتوه .

2. به ڕێوبه رایه تییه كـــه  جگـــه  لـــه  مامه ڵـــه  ئاســـاییه كان لـــه  چاودێریـــی دۆخـــی هاتوچـــۆ و رێگریكـــردن له  ســـه رپێچیی، 
ژماره یـــه ك مامه ڵـــه ى دیكـــه ش به ڕێـــده كات، له وانه : ده ركردنـــى مۆڵه تى شـــۆفێری، ده ركـــردن و نوێكردنه وه ى ســـاڵانه ى 
ئۆتۆمبیـــل و ...هتد. ســـه رباری ئه وه ش هێشـــتا هێـــزی به ڕێوبه رایه تـــى پارێزگاكانى نییـــه  و زۆر مامه ڵه  هه یه  كه  هێشـــتا 

بـــه ده ر ده كرێت. ئـــه م به ڕێوبه رایه تییـــه ى لێ 

3. به ڕێوبه رایه تیه كـــه  به پشـــت به ســـتن بـــه  یاســـا و رێنماییـــه  كارپێكراوه كانـــى هه رێمـــى كوردســـتان كارده كات و هیـــچ 
تایبه تمه ندییه كـــى یاســـایی جیـــاوازی نییـــه  لـــه وه ى له ناوچه كانـــى دیكـــه دا هه ن.

4. به ڕێوبه رایه تیه كـــه  به ده ســـت ژماره یـــه ك كێشـــه وه  ده ناڵێنێـــت، له وانـــه : كێشـــه ى كه میـــی كارمه ند، كێشـــه ى نه بونى 
هه ندێـــك پســـپۆڕیی لـــه  به ڕێوبه رایه تییه كـــه دا، كێشـــه ى ئالیـــات و پێداویســـتیی، كێشـــه ى ســـنورداریی ســـوته مه نى و 

دابینكردنـــى بودجـــه  بۆیان، كێشـــه ى بینـــا و ..هتد.

5. هه روه هـــا به ڕێوبه رایه تیه كـــه  روبـــه ڕوى كێشـــه ى دیكـــه ى ئیداریـــی ده بێتـــه وه ، له نمونـــه ى ره وانه نه كردنـــى تۆمـــارى 
ســـه رپێچیی كامێراكانـــى هاتوچـــۆ لـــه  پارێزگاكانى هه ولێـــر و ســـلێمانییه وه  بۆ گه رمیان، ئه مه ش بارگرانى له ســـه ر شـــانى 

هاوڵاتـــى زیاتر ده كات.

6. ئه گه رچـــی به ڕێوبه رایه تییه كـــه  كێشـــه ى كه میـــی كارمه نـــدى هه یـــه  و ژمـــاره ى كارمه نده كانى تێكـــڕا )662( كارمه ندن 
)628 كارمه نـــد و 34 ئه فســـه ر(، بـــه ڵام به شـــێك لـــه و كارمه ندانه  وه كو شـــۆفێر و پاســـه وانى ئه فســـه ره كان كارده كه ن، 

ئه گه رچـــی بـــه  وته ى به ڕێوبـــه رى هاتوچـــۆی گه رمیان، ئه ركی تریش به و پاســـه وان و شـــۆفێرانه  ده ســـپێرن.

7. ژمـــاره ى كارمه نـــده كان به پشتبه ســـتن بـــه  روبـــه ر و قه بـــاره ى دانیشـــتوان به ســـه ر شـــاره كاندا دابـــه ش نه كـــراون، 
شـــارێكى وه كـــو كـــه لار كه  ژمـــاره ى دانیشـــتوانه كه ى زیاتـــره ، فه رقێكى ئه وتـــۆی نییه  له گـــه ڵ خانه قین لـــه  روى ژماره ى 
كارمه نـــده وه ، ره نگـــه  ئه مـــه ش په یوه ندیـــدار بێـــت بـــه  هـــۆكارى سیاســـیی و یـــان نه بونـــى پـــلان و روئیا له  پرۆســـه ى 

دامه زرانـــدن دا.

8. شـــێوازی به ڕێكردنـــى مامه ڵـــه كان لـــه  به ڕێوبه رایه تیه كـــه دا هاوشـــێوه ى به ڕێوبه رایه تیه كانـــى دیكـــه  لـــه  ناوچه كـــه  و 
هه رێمیشـــدا، ته قلیدییـــن و پشـــت بـــه  سیســـته مى ئیلیكترۆنى نه به ســـتراوه ، ئه مه ش وایكـــردوه  رۆتینـــات و تێچوى كات و 

هاوڵاتیان. له ســـه ر  بكات  زیاتـــر  ماده ش 

9. هه ندێكجـــار هاوڵاتیـــان لـــه  شـــاره كانى دیكـــه ى گه رمیانه وه  رو لـــه  ناوچه كه  ده كه ن بـــۆ ده رهێنانى مۆڵه تى شـــۆفێریی، 
ئه مـــه ش گومان دروســـت ده كات بـــه وه ى ئاســـانكاریی بكرێت بۆیان، بـــه ڵام به ڕێوبـــه رى هاتوچۆی گه رمیان ئـــەم گومانانە 
رەتدەکاتـــەوە و هاتنـــی هاوڵاتیان لە شـــاری دیکەوە بۆ گەرمیان بەمەبەســـتی دەرهێنانی مۆڵەتی شـــۆفێریی دەبەســـتێتەوە 
بـــەوەی به وپێیـــه ى رێـــژه ى ده رهێنانـــى مۆڵـــه ت له  شـــاره كانى وه كو هه ولێـــر و ســـلێمانى زیاتـــره  و لێره  كه متـــر، بۆیه  

كه متره . لێـــره   قه ره باڵه غـــی 

بـــه  ژماره یـــه ك فه رمانگـــه ى حكومییـــه وه  هه یـــه ، كـــه  دیارترینیـــان  10. به ڕێوبه رایه تیه كـــه  په یوه ندیـــی راســـته وخۆی 
شـــاره وانى و رێگاوبانـــه ، ئـــه م په یوه ندییـــه  لـــه  ئاســـتێكى مامناوه نـــد دایـــه  و بـــه  رێـــكار و كاره كانـــه وه  دیـــاره  كـــه  

لێكتێگه یشـــتنى تـــه واو له نێـــوان هـــه ردولادا نییـــه .

* ستافى یه كه ى چاودێرى حكومه تى خۆجێی گه رمیان:
1. زریان محه مه د

2. پەرژین کامەران

 بۆ په یوه ندى
 07701923662 - 07740878153

 Radiodeng@yahoo.com
 yakaychawderigarmyan@gmail.com

www.radiodeng.net

له باره ى )یه كه ى چاودێریی حكومه تى خۆجێی گه رمیان(ـه وه له باره ى )یه كه ى چاودێریی حكومه تى خۆجێی گه رمیان(ـه وه 

یه كه یه كــى رۆژنامه وانى و به دواداچونى تایبه تى رادیۆی ده نگه  به  
 )NED( پاڵپشــتی سندوقی نیشتمانى بۆ دیموكراسی ئه مریكی
ساڵی 2017 دامه زراوه ، كارى چاودێرییكردنى حكومه تى خۆجێیی 

گه رمیــان ئه نجــام ده دات به مه به ســتى پــه ره دان به كاره كانیان و 
هه روه هــا بــره ودان به  پرۆســه ى چاودێرییكردن و شــه فافیه ت و 
پته وكردنى په یوه ندیی نێوان هاوڵاتى و ده ســه ڵات و دروستكردنى 
لێكتێگه یشتنێكى باشتر بۆ په ره دانى زیاتر به  خزمه تگوزاریه كان.

دوهم:راسپاردهكاندوهم:راسپاردهكان

1. به ڕێوبه رایه تـــى هاتوچـــۆی گه رمیـــان ئه ركێكـــى زۆری له ســـه ر شـــانه ، بۆ ئه مه ش پێویســـتیی بـــه  گرنگیپێدانـــى زیاتر 
هه یـــه ، به تایبه تـــى لـــه  روى دابینكردنـــى پێداویســـتی و پڕكردنـــه وه ى كه موكورتییه كانییـــه وه . بۆیـــه  ده بێـــت حكومه ت له  

دابه شـــكردنى بودجـــه  دا، گرنگیـــی ئـــه م به ڕێوبه رایه تییه  و سروشـــتی كاره كه ى ره چـــاو بكات.

میـــلاكات  دابه شـــكردنى  روى  لـــه   هه یـــه ،  رێكخســـتنه وه   بـــه   پێویســـتی  به ڕێوبه رایه تییه كـــه   ئـــه وه ش  ســـه رباری   .2
به شـــێوه یه كى یه كســـان و هه روه هـــا ره خســـاندنى دادپه روه ریـــی لـــه  ئیشـــوكاره كان دا له نێـــوان به شـــه كان و هه روه هـــا 
كارمه نده كانیشـــدا. بـــۆ ئه مـــه ش بـــه  گونجـــاوی ده زانین كه  ده ســـته  یـــان لیژنه یه كـــى تایبه تمه نـــد لـــه  به ڕێوبه رایه تییه كه  
یـــان لـــه  به ڕێوبه رایه تـــى گشـــتیی هاتوچـــۆ پێكبهێنرێـــت و هه ڵســـه نگاندن له مباره یه وه  بـــكات و بڕیاری پێویســـت بدات.

3. كاره كانـــى به ڕێوبه رایه تییه كـــه  ته قلیـــدی و كۆنـــه ، ئه مه ش لێكه وته ى ســـلبی زۆری به ســـه ر خـــودی به ڕێوبه رایه تییه كه  
به ڕێوبه رایه تییه كـــه   بـــره و به لایه نـــى دیجیتاڵكردنـــى كاروباره كانـــى  بۆیـــه  پێویســـت ده كات  و هاوڵاتیانیشـــه وه  هه یـــه ، 
بدرێـــت، كـــه  ئه مه ش هه م لـــه  روى تێچون و هـــه م كاتیشـــه وه ، خزمـــه ت بـــه  هاوڵاتیـــان و به ڕێوبه رایه تییه كه یش ده كات.

4. پێویســـته  ئـــه و گومانانـــه ى هه یـــه  له بـــاره ى ئاســـانكارییكردنى ره هـــا بـــۆ ده رهێنانـــى مۆڵه تـــى شـــۆفێریی به هه نـــد 
وه ربگیرێـــت و به دواداچـــون بكرێـــت، به شـــێوه یه ك رێگریـــی بكرێـــت لـــه  بونـــى وه هـــا حاڵه تێك كه  ســـه ر بكێشـــێت بۆ 

گه نده ڵـــی و خـــراپ به كارهێنانـــى ده ســـه ڵات.

گه رمیـــان  هاتوچـــۆی  به ڕێوبه رایه تـــى  له گـــه ڵ  پارێـــزگاكان  لـــه   هاتوچـــۆ  به ڕێوبه رایه تیه كانـــى  مامه ڵه نه كردنـــى   .5
به تایبه تـــى لـــه  پێدانـــى تۆمـــارى ســـه رپێچیی كامێراكانـــى هاتوچـــۆ، خاڵێكى ســـلبییه ، پێویســـته  به ڕێوبه رایه تى گشـــتى 

هاتوچـــۆی هه رێـــم ئـــه م بابه تـــه  یه كلایـــی بكاتـــه وه  و بارگرانى له ســـه ر شـــانى هاوڵاتیـــان نه هێڵێت.

6. بونـــى هه ماهه نگیـــی له نێـــوان به ڕێوبه رایه تـــى هاتوچـــۆی گه رمیـــان و ده زگا حكومییه كانـــى دیكه  پێویســـت و گرنگه ، 
بـــۆ ئـــه م مه به ســـته ش هانـــى ئـــه و ده زگایانـــه  ده ده ین بـــۆ ئـــه وه ى كۆبونـــه وه ى ده وریی یـــان ناوبه نـــاو ئه نجـــام بده ن 
باڵاتریـــن  وه ك  گه رمیـــان  ئیـــداره ى  له مڕوه شـــه وه   له نێوانیانـــدا،  باشـــتر  لێكتێگه یشـــتنێكى  دروســـتكردنى  به مه به ســـتى 

ده ســـه ڵاتى ئیداریـــی لـــه  ســـنوره كه ، ده توانێـــت رۆڵ بگێڕێت و ئـــه و ده زگایانـــه  كۆبكاته وه .


